
Annwyl Mick,   

Sesiwn Graffu Gyffredinol – 26 Chwefror 2024  

Diolch am gytuno i ddod i’n cyfarfod ddydd Llun 26 Chwefror 2024 ar gyfer y sesiwn graffu 
gyffredinol. 

Yn ogystal â’r materion y cyfeiriwyd atynt yn ein llythyr dyddiedig 13 Rhagfyr 2023, roeddem yn 
meddwl y byddai’n ddefnyddiol eich hysbysu ein bod am edrych ar oblygiadau i Gymru yn y Papur 
Gorchymyn a gyhoeddwyd gan Lywodraeth y DU yn ddiweddar, sef ‘Safeguarding the Union’. Yn 
benodol, mae’n debyg y byddwn am ymdrin ag effeithiau’r cynigion ar y canlynol:  

- y strwythurau cyfansoddiadol presennol a sefydlwyd i reoli aliniad ac amrywiaeth yn y DU ar 
ôl Brexit, megis fframweithiau cyffredin a strwythurau rhynglywodraethol diwygiedig; 

- y rôl a fydd gan lywodraethau datganoledig yn y strwythurau newydd a sefydlwyd i reoli 
cysylltiadau rhwng Prydain Fawr a Gogledd Iwerddon;  

- cymhwysiad Deddf Marchnad Fewnol y Deyrnas Unedig 2020;  

- y broses ddeddfu yn y Senedd ac arfer pwerau dirprwyedig gan Weinidogion Cymru mewn 
meysydd datganoledig.  

Yn ogystal, hoffem ddeall safbwynt Llywodraeth Cymru ynghylch yr amserlen ar gyfer gweithredu'r 
pecyn o ddiwygiadau arfaethedig ac i ba raddau y bydd unrhyw newidiadau rheoleiddiol yn 
berthnasol i bwerau datganoledig, llywodraethau datganoledig a chyrff cyhoeddus.  

 

Mick Antoniw AS 
Y Cwnsler Cyffredinol a Gweinidog y Cyfansoddiad 
 
 

https://assets.publishing.service.gov.uk/media/65ba3b7bee7d490013984a59/Command_Paper__1_.pdf


 

 

Gobeithio y bydd y wybodaeth ychwanegol hon o gymorth, ac edrychwn ymlaen at y sesiwn ar 26 
Chwefror.  

Yn gywir, 

 

Huw Irranca-Davies 
Cadeirydd 


